
            UNMIK                                                                                                  IPVQ          

Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT

QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, SUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT

Duke u bazuar në neni 1.3 pika (d), në Rregulloren e UNMIK-ut nr. 2001/19 të datës 13 shtator 2001, neni 34 të Ligjit Nr.02/L-95 për Mbrojtjen e Bimëve të dt. 31 Janar 2007.
Ministri i Ministrisë së Bujqësisë, Pylltarisë dhe Zhvillimit Rural, 

Nxjerr sa vijon:
UDHËZIM ADMINISTRATIV MA-NR. 29/2007

Për caktimin e formës dhe përmbajtjes së të dhënave në fitocertifikatën për eksport, ri-eksport dhe fitocertifikatën për qarkullim të brendshëm të bimëve, produkteve bimore dhe objekteve tjera 
Neni 1

Qëllimi

Me këtë udhëzim administrativ rregullohet forma dhe përmbajtja e të dhënave të paraqitura në fitocertifikatën e cila lëshohet për eksport, ri-eksport dhe qarkullim të brendshëm të bimëve, produkteve bimore dhe objekteve tjera.

Neni 2

Përkufizimet

Termat dhe shprehjet e përdorura, kanë këtë domethënie: 

“autoriteti kompetent”- nënkupton Departamentin e Prodhimtarisë dhe Mbrojtjes së Bimëve - DPMB,

“inspektor” nënkupton inspektorin fotosanitar të caktuar nga autoriteti kompetent,

“fitocertifikatë” nënkupton dokumentin zyrtar që pasqyron shëndetin e bimëve, produkteve bimore dhe kushtet e dërgesës së bimëve të lejuara nga organi kompetent i vendit të origjinës së bimëve,

“eksport” nënkupton transportin e bimëve, produkteve bimore dhe objektet tjera nën mbikëqyrje me origjinë nga Kosova,

“ri-eksport “ nënkupton transportimin e dërgesës së bimëve e cila është importuar në Kosovë me qellim të ri eksportit e cila mund të deponohet, ndahet, ripaketohet me dërgesa që transportohen në vendet tjera.
MBPZHR  nënkupton Ministrinë e Bujqësisë, Pylltarisë dhe Zhvillimit Rural
PRIVATE 
Neni  3
TC  \l 1 "Art. 4"
Përmbajtja e të dhënave dhe forma e Fitocertifikatës për eksport

(1) Fitocertifikata për eksport përmban të dhënat me sa vijon:
1.1 emri dhe adresa e eksportuesit,

1.2 numri serik i fitocertifikatës i shkruar më ngjyrë të kuqe dhe të dhënat e institucionit që e lëshon atë,

1.3 emri dhe adresa e deklaruar e pranuesit të ngarkesës,

1.4 autoriteti përgjegjës që lëshon dhe autoriteti që pranon dhe kontrollon fitocertifikatën,

1.5 vendi i origjinës së bimëve, produkteve bimore dhe objekteve tjera, 
1.6 të dhënat për llojin e mjetit transportues,

1.7 vendi i hyrjes së bimëve, produkteve bimore dhe objekteve tjera të deklaruara,

1.7 shenjat dalluese: numri dhe përshkrimi i paketimeve, emri i prodhimit, emri botanik i bimës,

1.9 sasia e deklaruar,

1.10 dëshminë me shkrim se bimët, produktet bimore dhe objektet tjera janë inspektuar dhe janë në përputhje më kërkesat fitosanitare,

1.11 informata shtesë 
1.12 informatat shtesë për trajtimin e ngarkesës siç janë: lënda aktive e përdorur për trajtim,  kohëzgjatja e temperaturës gjatë trajtimit, përqendrimi, data e trajtimit dhe informacione shtesë për trajtimet më qëllim të dezifestimit dhe dezinfektimit të ngarkesës.

1.13  vendi i lëshimit të fitocertifikatës, data, emri, nënshkrimi i personit të autorizuar dhe vula e organizatës.
(2) Fitocertifikata sipas paragrafit 1 të këtij neni duhet të jetë e shkruar me të dhënat në gjuhën angleze.
Neni 4
Përmbajtja e të dhënave dhe forma e Fitocertifikatës për ri-eksport 

(1) Fitocertifikata për ri-eksport përmban të dhënat sipas nenit 3 të këtij udhëzimi administrativ përjashtimisht pikës (j).

(2) Fitocertifikata për ri-eksport nga paragrafi 1 i këtij neni përmban të dhënat që deklarojnë për origjinën, vendin e lëshimit si dhe të dhënat e tjera që jepen për ri-eksportimin e bimëve, produkteve bimore dhe objekteve tjera.
(3) Fitocertifikatës për ri-eksport i bashkëngjitet 

3.1 fitocertifikata origjinale me numër serik ose

3.2 kopja e verifikuar e fitocertifikatës që i bashkëngjitet fitcertifikatës për ri-eksport.
(4) Fitocertifikata për ri-eksport duhet të jetë e shkruar në gjuhën angleze.
Neni 5

Përmbajtja e të dhënave dhe forma e Fitocertifikatës për qarkullim të bimëve brenda territorit të Kosovës
(1) Fitocertifikata e brendshme, duhet të jetë e shkruar në gjuhën shqipe, serbe dhe angleze, që përmban të dhënat me sa vijon:
1.1 emrin dhe adresën e prodhuesit

1.2 numri serik i fitocertifikatës i shkruar më ngjyrë të kuqe dhe të dhënat e institucionit që e lëshon atë,

1.3 emri dhe adresa e pranuesit të ngarkesës

1.4 autoriteti përgjegjës që e lëshon fitocertifikatën
1.5 llojin e bimëve, produkteve bimore, emri botanik të bimëve dhe kultivarin,
1.6 sasia e deklaruar,
1.7 dëshmitë për inspektimet që janë bërë, masat e ndërmarra dhe dëshmitë për pastërtinë e materialit të deklaruar në fitocertifikat,
1.8 informacionet shtesë,
1.9 informatat shtesë për trajtimin e ngarkesës siç janë: lënda aktive e përdorur për trajtim,  kohëzgjatja e temperaturës gjatë trajtimit, përqendrimi, data e trajtimit dhe informacionet shtesë për trajtimet më qëllim të dezifestimit dhe dezinfektimit të ngarkesës.

1.10 vendi i lëshimit të fitocertifikatës, data, emri, nënshkrimi i personit të autorizuar dhe vula e organizatës.
(2) Fitocertifikata sipas paragrafit 1 të këtij neni, i lëshohet prodhuesve të bimëve sipas nenit 21, dhe 22 paragrafi 1 pika (a) dhe (c) të Ligjit Nr.02/L-95 për Mbrojtjen e Bimëve të dt. 31 Janar 2007.
Neni 6

Format e fitocertifikatave

(1) Fitocertifikata sipas nenit 3 ka tri fletë që dallohen me ngjyra, siç janë: 

1.1 Fitocertifikata me ngjyrë të kuqe – kopje për institucionin që e lëshon fitocertifikatën
1.2 Fitocertifikata me ngjyrë të verdh – kopje për palën dhe

1.3 Fitocertifikata me ngjyrë të gjelbër – kopje për pranuesin e dërgesës
(2) Fitocertifikata me numrin serik të shkruar me ngjyrë të kuqe, e ka të përsëritur njëjtë atë, në tri fletët origjinale.
(3) Fitiocertifikata sipas nenit 4 dhe 5 të këtij udhëzimi administrativ plotësohet në dy kopje, që njëra i mbetet institucionit që e lëshon atë dhe tjetra i jepet palës.

Neni 7
Kompetencat e Autoritetit 
(1) Autoriteti kompetent, autorizon inspektorët fitosanitar për lëshimin e fitocertifikatave
(2) Inspektori fitosanitar duhet që të:

1.1 mbajnë regjistrin individual për secilën palë, për të cilën ata janë përgjegjës,

1.2 pajisin pronarin e bimëve dhe produkteve të bimëve me fitocertifikatë për gjendjen shëndetësore të tyre,

1.3 fitocertifikata sipas nenit 3, 4 dhe 5 të këtij udhëzimi administrativ, lëshohet nga inspektori fitosanitar pasi të ketë bërë inspektimin e dërgesës së bimëve, produkteve bimore dhe objekteve tjera.

(3) Të dhënat për lëshimin e fitocertifikatave, inspektori fitosanitar i raporton në zyrat e autoritetit kompetent, varësisht sipas periudhës që përcaktohet nga DPMB.

Neni  7

Pjesë përbërëse e këtij Udhëzimi Administrativ janë Fitocertifikata për eksport, ri-eksport dhe qarkullim të brendshëm.
Neni 8
Hyrja në fuqi

Ky Udhëzim Administrativ hyn në fuqi ditën e nënshkrimit.

Prishtinë 14.12.2007

                                                                       Ministria e Bujqësisë, Pylltarisë dhe Zhvillimit Rural

                                                                                               Zëvendësministri,

                                                                                                 Tomë Hajdaraj

                                                                                                ______________

